ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 17-Ի N 2073-Լ ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ֆինանսների նախարարություն
	03.03.2021

	
	N 01/8-3/2993-2021

	Առաջարկություններ չկան
	

	2. ՀՀ առողջապահության նախարարություն
	02.03.2021

	
	N ԱԱ/06.1/3777-2021

	Առաջարկություններ չկան
	

	3. ՀՀ աշխատանքի և սոցիալական հարցերի նախարարություն
	03.03.2021

	
	N ՄԱ/ԱՊ-1/9110-2021

	Որոշման նախագծի 1-ին կետում հունվարի 27-ի N90-Լ բառերը փոխարինել փետրվարի 8-ի N 148-Լ բառերով:
	Չի ընդունվել
Քանի որ միանվագ դրամական օգնությունը տրամադրվում է ՀՀ կառավարության 2021 թվականի հունվարի 27-ի N90-Լ որոշման հիման վրա, իսկ 2021 թվականի փետրվարի 8-ի N148-Լ որոշումը կարգավորում է դրա տրամադրման ընթացակարգը:

	4. ՀՀ արդարադատության նախարարություն
	10.03.2021

	
	N 01/27.2/5656-2021

	1. Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջները՝ Նախագծի նախաբանում «Նորմատիվ իրավական ակտերի մասին» բառերից հետո նշված «Հայաստանի Հանրապետության» բառերն անհրաժեշտ է հանել:
	Ընդունվել է

	[bookmark: _Hlk66271757]2. 1-ին կետում նշված «հետևյալ խմբագրությամբ» բառերն առաջարկում ենք փոխարինել «հետևյալ բովանդակությամբ» բառերով:
	Ընդունվել է

	3. Նախագծի 1-ին կետով առաջարկվում է ՀՀ կառավարության 2020 թվականի դեկտեմբերի 17-ի N 2073-Լ որոշման 1-ին կետով հաստատված հավելվածի 2-րդ կետի 2-րդ ենթակետը լրացնել նոր նախադասությամբ՝ արդյունքում նախատեսելով, որ եթե նույն ենթակետում  նշված անձը  ստացել է ՀՀ կառավարության 2021 թվականի հունվարի 27-ի N 90-Լ որոշմամբ նախատեսված միանվագ դրամական օգնությունը, ապա նույն ենթակետում նշված ամենամսյա դրամական վճարը նվազեցվելու է ՀՀ կառավարության 2021 թվականի հունվարի 27-ի N 90-Լ որոշման համաձայն տրամադրված միանվագ դրամական օգնության չափով:
Այս առումով հարկ ենք համարում նշել, որ Նախագծով առաջարկվող կարգավորման բովանդակությունից պարզ չէ, ուստի, իրավական որոշակիության սկզբունքի պահանջներից ելնելով՝ Նախագծով հստակեցման կարիք ունի այն հարցը, թե Նախագծում նշված դեպքում Հայաստանի Հանրապետության կառավարության 2020 թվականի դեկտեմբերի 17-ի N 2073-Լ որոշման 1-ին կետով հաստատված հավելվածի 2-րդ կետի 2-րդ ենթակետով սահմանված ամենամսյա դրամական վճարից նվազեցումն ինչ կարգով է իրականացվելու:
	Ընդունվել է
Որոշման նախագծում և տեղեկանքում կատարվել է համապատասխան լրացումներ

	4. Նախագծի 1-ին կետով ՀՀ կառավարության 2020 թվականի դեկտեմբերի 17-ի N 2073-Լ որոշման 1-ին կետով հաստատված հավելվածի 2-րդ կետի 2-րդ ենթակետում լրացվող նոր նախադասության մեջ «ՀՀ կառավարութան» բառերն անհրաժեշտ է փոխարինել «Հայաստանի Հանրապետության կառավարության» բառերով:
	Ընդունվել է

	5. Կենտրոնական բանկ
	19.03.2021

	
	N 15.1-06/000225-21

	1. Որոշման Հավելվածի 1-ին կետում «(այսուհետ՝ շահառու)։» բառերից հետո լրացնել հետևյալ բառերը․ «իսկ զինծառայողի կողմից գումարը ստանալու անհնարինության դեպքում շահառու կարող է ճանաչվել զինծառայողի ընտանիքի անդամներից որևէ մեկը՝ ամուսինը, զավակը կամ ծնողը, ով որոշվում է սույն կետում նշված անձանց համաձայնությամբ։ Զինծառայողի ընտանիքի անդամների միջև համաձայնության բացակայության դեպքում գումարը ստանալու իրավասություն ունեցող անձը որոշվում է իրավասու պետական մարմնի կողմից:»։
	Ընդունվել է 
Որոշման նախագծի 1-ին կետի 1-ին ենթակետը խմբագրվել է

	2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2020 թվականի սեպտեմբերի 27-ից ծագած հարաբերությունների վրա։»։
	Չի ընդունվել 
Հետադարձ նոր սահմանելու անհրաժեշտությունը բացակայում է, քանի որ լրացվող նորմի կիրառելիության խնդիրներ չի առաջանալու:

	6. Կենտրոնական բանկ
	04.01.2021

	
	N 15.1-06/000051-21

	1. Կարծում ենք հիմնավորման կարիք ունի արդեն իսկ հայտարարված քաղաքականության փոփոխումը՝ հաշվի առնելով այն հանգամանքը, որ Հայաստանի Հանրապետության կառավարության 2021 թվականի հունվարի 27-ի N90-Լ որոշմամբ միանվագ աջակցություն արդեն տրվել է որոշ շահառուների և ներկայացված նախագծի շրջանակներում միանվագ աջակցության գումարը նվազեցնելը կարող է վատթարացնել միանվագ աջակցությունը ստացած շահառուների վիճակը։
Այնուամենայնիվ, եթե նախատեսվելու է նման փոփոխություն, առաջարկում ենք ավելացնել նոր նախադասություն՝ հետևյալ բովանդակությամբ՝ 
«Նվազեցումը կատարվում է օգնությունը ստացած անձանց վերաբերյալ հիմնադրամին տրամադրված ցուցակներում նվազեցման վերաբերյալ նշումների հիման վրա»։
	Ընդունվել է 
Որոշման նախագծով հայտարարված քաղաքականության փոփոխություն չի իրականացվում: Առաջարկվող լուծումը բացառապես նպատակ ունի կարգավորել այն դեպքերը, երբ համապատասխան տեղեկատվության բացակայության պատճառով շահառուն կարող է օգտվել երկու միջոցառումներից միաժամանակ:
Առաջարկվող լրացումն ընդունվել է:

	7. ՀՀ վարչապետի աշխատակազմի 
սոցիալական հարցերի վարչություն
	15.04.2021

	
	N 02/11.9/11557-2021

	1.	1-ին կետի 1-ին ենթակետով նախատեսվում է զինծառայողի կողմից գումարը ստանալու անհնարինության դեպքում շահառու ճանաչել զինծառայողի ընտանիքի անդամներից որևէ մեկին: Գտնում ենք, որ ընտանիքի անդամներից որևէ մեկը չի կարող հանդիսանալ ՀՀ Կառավարության 2020 թվականի դեկտեմբերի 17-ի N2073-Լ որոշման շահառու, այլ պարզապես կարող է զինծառայողի փոխարեն ստանալ գումարը:
	Ընդունվել է 
Որոշման նախագծի 1-ին կետի 1-ին ենթակետը խմբագրվել է

	2.	Վիճահարույց է նախագծի 1-ին կետի 1-ին ենթակետով առաջարկվող այն կարգավորումը, որ ընտանիքի անդամներից որևէ մեկը կարող է շահառու ճանաչվել տվյալ կետում նշված անձանց համաձայնությամբ: Վերոգրյալից պարզ չէ, թե ինչպես է ապացուցվելու համաձայնության հանգամանքը:
	Ընդունվել է 
Որոշման նախագծի 1-ին կետի 1-ին ենթակետը խմբագրվել է

	3.	Նախագծի նույն կետի վերջին նախադասության համաձայն՝ ընտանիքի անդամների միջև համաձայնության բացակայության դեպքում գումարը ստանալու իրավասություն ունեցող անձը որոշվում է իրավասու պետական մարմնի կողմից:  Ձևակերպումից պարզ թե ինչ չափանիշներով է պետական իրավասու մարմնի կողմից որոշվելու գումարը ստացող անձը:
	Ընդունվել է 
Որոշման նախագծի 1-ին կետի 1-ին ենթակետը խմբագրվել է

	8. ՀՀ վարչապետի աշխատակազմի 
[bookmark: _GoBack]իրավաբանական վարչություն
	15.04.2021

	
	N 02/11.9/11557-2021

	Նախագծի 1-ին կետի 1-ին ենթակետով սահմանված այն դրույթը, ըստ որի՝ զինծառայողի ընտանիքի անդամների միջև համաձայնության բացակայության դեպքում գումարը ստանալու իրավասություն ունեցող անձը որոշվում է իրավասու պետական մարմնի կողմից, հստակեցման անհրաժեշտություն ունի այն առումով, որ սահմանված կարգավորումից պարզ չէ, թե ինչ չափանիշներից ելնելով է իրավասու պետական մարմինը նման որոշում կայացնելու, ինչը նաև կարևորվում է իրավական որոշակիության սկզբունքի ապահովման տեսանկյունից:
	Ընդունվել է 
Որոշման նախագծի 1-ին կետի 1-ին ենթակետը խմբագրվել է




